Maiorga Ramírez Erro jaunak galdera egin du Artzapezpikutzak Eslabako jabetzak jabetza-erregistroan immatrikulatzeari buruz.


Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko azaroaren 8ko 107. Nafarroako Parlamentuko Aldizkari Ofizialean.


Iruñean, 2010eko abenduaren 2an


Lehendakaria: Elena Torres Miranda


ERANTZUNA


Nafarroa Bai parlamentu-taldeari atxikitako foru parlamentari Maiorga Ramírez jaunak galdera egin du Santa Crizko aztarnategiari buruz (PES 654). Hona hemen Vianako Printzea Erakundea-Kultura eta Turismo Departamentuko kontseilariaren erantzuna:


1.- Ez da kontseilari honen eskumena horri buruzko iritziak adieraztea.


2.- Bai. Santa Crizko aztarnategiaren plan zuzendarian aipatu egiten dira plan horretan sarturiko finka guztien jabeak.


3.- Bai. Nafarroako Gobernuak aztarnategi horri buruzko azterketak eta lanak sustatu ditu, plan zuzendaria enkargatu du, eta aztarnategia interes kulturaleko ondasun gisa deklaratzeko espedienteari ekin dio (23/2010 Ebazpena, otsailaren 4koa).


4.- Aztarnategian urteroko indusketa-lanak egiten ari dira, eta lan horien jarraipena ziurtatuta dago, Nafarroako Gobernuak sustaturiko finantzaketa-iturri desberdinen bitartez.


Hori jakinarazten dut, Nafarroako Parlamentuko Erregelamenduaren 192. artikuluan xedatutakoa betez.


Iruñean, 2010eko azaroaren 30ean


Kontseilaria: Juan Ramón Corpas Mauleón


